
LLETRES VIEYES 

Llangréu visto por un poeta ya un pintor. 
Antón el Chiova ya José García Lafuente 

Ye cosa perclara que la lliteratura ya les llamaes artes plástiques tán rellacionaes a goxa en- 
llena, por más qu'anguaño la escesiva compartimentación del conocimientu faiga que nainái 
que de ralo en ralo se puean ver trabayos que les traten xuncíes, globalmente. Nesti poemín 
qu'equí se trai al casu amuésase un modestu exemplu que nos fai tener presente esti fechu. 

En 1923 hubo una revista en Sama Llangréu titulada Astur-ias. Tenía periodicidá quincenal, 
tando los sos talleres ya oficines allugaos na cai del Norte. 

Nel númberu espublizáu'l 15 d'agostu d'esi añu 1923 reparamos nun poema nel que se xun- 
cen dos moos distintos d'espresar la contemplación reposada qu'espierta la tierra llangreana. 
Dos moos que puen paecer dixebraos téunicamente pero que s'amiesten no fondero: lo presto- 
so ya falaguero que-y ye a un poeta ya un pintor coyer pluma o pincel pa describir les guapu- 
res de los llugares ya xente que tienen a la rodalada, les coses o persones coles que comparten 
el diariu vivir. 

El poeta ye Valentín Ochoa, más conocíu pel nomatu A i ~ ó i i  el Chiova. Ye persabío lo más 
principal de la so vida, de la que darréu se fai un resurnín: naz en Sama Llangréu en 1879, pa- 
sando bien ceo a ayudar al so pá na ferrería que teníen. Estudia na Escuela d' Artes ya Oficios 
de Sama ya llueu faise capataz de mines en Mieres, carrera que fina I'añu 1899. Como deli- 
niante, topógrafu ya capataz de mines va trabayar en Duro Felguera dende 1900. En 1904 fun- 



da xunto a un garrapiellu amigos el periódicu El Porvenir de Langreo (1904-1907), del que foi 
direutor ya onde espublizará los sos primeros versos. Más ser0 collabora con otros periódicos 
llocales ya tarnién n'otros diarios asturianos, sobre too xixoneses. En 1910 dirixe otm selma- 
nariu, El Concejal. Tamién foi profesor de la Escuela d7Artes ya Oficios fundada por Duro Fel- 
guera. Momó en Xixón en 195 1. 

Na so obra apaez constante referencia al valle de Llangréu, los sos habitantes, les sos romerí- 
es ... Nesto ye no que coincide col pintor José García Lafuente, del que sabemos pel diccionariu 
de Constantino Suárez (Escritores y artistas asturianos) que nació en Xixón no cabero del XIX, 
pero que residió davezu en Sama Llangréu. Dende ellí va mandar delles obres a los Salorzes de 
Otoiio celebraos en Madrid: en 1922 amuesa dos retratos, en 1923 dos cuadros de tipos llangre- 
anos ya en 1924 dos apuntes de la cuenca minera xunto a un llenzu d'una Vieya asturiarza. 

Gracies a esti poema-epístola que-y dedica Antón el Chiova al so collaciu pintor sabemos 
tamién qu'amosó la so obra en La Montera en 1923 (sociedá fundada en Sama en 1912, col en- 
vís de faer un llabor cultural ya recreativu). El poeta describe la impresión que-y causen los re- 
tratos, los paisaxes de montes, paneres, mines, parques ... toos xente ya requexos reconocibles 
del so rodiu (les mines del Ponticu, el puestu de Federico, la fía Sixto, Carmina la zapatera...). 

Como nun podía ser d'otm mou a Antón viénse-y a la cabeza que guapamente podría'l so 
amigu pintor faer un retratín de la so Cesaria, a la que tantos poemes dedicó a lo llargo de la so 
vida. Entama Antón a "pintala" con pallabres, a imaxinase cómo tendría que faese esi retratu. 
Nun-y lo pon fácil al pintor yá que diz que les vírxenes de Murillo o la maxa desnuda de Go- 
ya son nada si se comparen cola cara d'esta neña. La dificultá miedra ante la imposibilidá d'al- 
contrar una moza que namái paez existir na mente ya nos versos del poeta, que ye la so musa 
inspiradora, la que busca nes romeríes, a la que quier cantar, pola que diz tar trestornáu. Una 
neña que como diz José León Delestal (nel prólogu del llibru Versos, dedicáu al poeta pola Ca- 
sa Conceyu de Llangréu en 1974) encarna toles virtúes de guapura, fragancia, donaire ya sim- 
patía de la muyer llangreana. 

Nun sabemos, pel momentu, si'l pintor replicaría a la petición del so amigu, plasmando en 
llenzu a la que sólo se conoz por lletra impreso, ayudando, si asina foi, a resolver el misteriu 
qu'embruya la identidá d'esta Cesaria que tantes curiosidaes despertó nel trescurrir de los años. 

Si asina lo fixo José García Lafuente, completaríase dafechu la xuntura ente poesía ya pin- 
tura, desfaeríense del too les llendes ente les dos. Pero si'l retratu de Cesaria dalgún día existió, 
de xum que'Antón pagó por él hasta la so boina (amás de la oreya) pa poder siguir guardándo- 
lu nun secretu requexín de so, bien llueñe d'otros güeyos que nun fueren los suyos, tan celosos. 

